
Batxilergo Aparteko Saria, Ortografia, Ansoleaga, eta Biologiako, Fisikako, Kimikako eta Matematiketako Olinpiadetako Sariak eman dira
Asteartea, 2009ko apirilak 21.  Hezkuntza kontseilariak, Carlos Pérez-Nievas-ek, 2008/2009ari dagozkion Batxilergoko aparteko saria, Ansoleaga Saria, Ortografriako Iberoamerika Saria eta Biologiako, Fisikako, Kimikako eta Matematikako Sariak eman ditu gaur.

Batxilergoko Aparteko Saria

2008an, probak Navarro Villoslada BHIan egin ziren urriaren 18an. Batxilergoko Aparteko Saria jaso duten ikasleak honakoak izan dira: Beatriz Basterra Beroiz, Iruñeko Sta. María la Real Ikastetxekoa;  Rodrigo Sánchez Bayona, Tuterako Colegio San Francisco Javier Ikastetxekoa;  David Viñal Lozano, Iruñeko San Cernin Ikastetxekoa; eta José Luis Bueno López, Iruñeko El Redín Ikastetxekoa.


Batxilergoko Aparteko Saria Foru Erkidegoko ikasketa-espediente onena (batez besteko notaren 8,75 gutxienez) dutenen artean nota onena lortzen duen ikasleei ematen zaie. Probak bi azterketa ditu. Lehenengoan testu-iruzkin bat, ikasleek hiru izaeren artean aukeratu behar dutelarik (linguistikoa, historikoa edo filosofikoa) eta atzerriko hizkuntzan testu baten analisia egin behar dira. Bigarren ariketa ikasle bakoitzak egin duen Batxilergoko modalitateko eta ibilbideko enborreko bi ikasgairi buruzkoa da.

Batxilergoan matrikulatutako erroldaren arabera, Foru Erkidegoak lau Aparteko Sari eman ditzake, baina ikasketa-espedientean eta probetan eskatutako mailak batzuetan sari horiek hutsik gelditzea eragiten du. 


Batxilergoko Aparteko Saria eman zaien ikasleek diploma egiaztagiria, 450,76 €ko eskupekoa eta Hezkuntza Departamentuaren eskutik liburu-sorta bat jaso dute. Saria ikasketa-espedientean azaltzen da eta jaso duten ikasleek unibertsitateko lehen kurtsoan matrikula doan dute, Unibertsitate publikora joanez gero. 

Florencio Ansoleaga Saria

2008an Florencio de Ansoleaga Saria jaso dutenak honakoak izan dira: Oihane Hernández Magallón, NUPen Irakasle Diplomaturagatik, eta Ángel Serrano de Rodrigo, Plaza de la Cruz BHIko Batxilergoko 2007/2008 espediente onena.

Florencio de Ansoleaga Saria, izen bereko Iruñeko arkitektoak (1846-1916) sortu zuen 1917an. Hiriko hainbat eraikin ezagunen egileak, bere izena daraman fundazioak Irakasle Eskola Normaleko (egun Nafarroako Unibertsitate Publikoko Irakasle Diplomatura) ikasketa-espediente oneneko bi tituluduni, gizon eta emakume bati, eta garai hartan Iruñean zegoen institutu bakarreko, Plaza de la Cruz, ikasketa-espediente oneneneko ikasleari, bakoitzari berrehun pezeta ematea xedatu zuen. Sariaren berrehun pezetako zenbatekoa ez da aldatu 1917tik (aurten bi euro izango dira) eta ekonomikoki adierazgarria zen saria sinbolikoa bihurtu da denboraren poderioz. Beraz, saria mantendu duen Hezkuntza Departamentuak, 300 euroko balioa duen material bibliografikoaz osatzen du.
Ortografiako IX, Hispanoamerika Lehiaketa

Aurten probak urriaren 8an egin ziren. Lehen tokian gelditzen den lehiakideak Nafarroako Foru Erkidegoa Lehiaketaren fase nazionalean ordezkatzen du. Irabazlea José Luis Pardo Perfecto, Azkoiengo Ribera del Arga BHIkoa. 


Ortografia Lehiaketan Batxilergoko 2. mailan matrikulatutako ikasleek hartzen dute parte. Lehiaketan parte hartu nahi duten Foru Erkidegoko ikastetxeek, dagozkien proben bidez, Autonomiako Fasean ordezkatzen dituen ikasle bat aukeratzen dute. Autonomiako Fasea Iruñeko Navarro Villoslada BHIan egiten da eta probak Epaimahaiak lehiakideei ematen dizkieten argibideen arabera garatzen da, ortografiaren zailtasuna pixkanaka handituz, hurrengo txandetara zuzen idazten dituztenak pasaz, lehen sailkatua zein den jakin arte. 

Olinpiadak 2009


 Matematiketako Olinpiadak Nafarroako Unibertsitate Publikoak antolatzen ditu. Probek hainbat ariketa dituzte, neurri batean zailak, non ikasleek beren ezagutzez gain beren argitasuna erakutsi behar dituzten. Urtarrilaren 23an egin ziren eta honakoak izan ziren garaile, ordenari jarraituz: Ander Lamaison Vidarte Lizarrako “Tierra Estella” BHIkoa; Juan Díaz Dorronsoro, Iruñeko “El Redín” Ikastetxekoa; eta José Sebastián Ochotorena, Iruñeko San Ignacio Ikastetxekoa.

Nafarroako Unibertsitate Publikoko Zientzien Fakultatea Biologiako Olinpiadaz arduratzen da. Proba hirurogeita hamabost galderako testa da eta ezagutzak, hausnarketa bizkorra eta gaiak erlazionatzeko gaitasunean segurtasuna eskatzen ditu, zailtasuna proposatutako bost erantzunetatik, logika zientifiko onari jarraiki, bakarra baita zuzena. Puntuazioan berdinketak ebazteko, garatu beharreko beste galdera bat jartzen da. Probak otsailaren 14an izan ziren eta pasa zuten hiru ikasleak honakoak dira: 1. Pablo Rivera Pérez de Rada, Iruñeko San Ignacio Ikastetxekoa; 2. David Perfecto Irigaray, Azkoiengo Ribera del Arga BHIkoa; eta 3. Ion Lerga Jaso, Tafallako Sancho el mayor BHIkoa.


Kimikako Olinpiada MECeko programa bat da Kimikarien Elkarte Nazionalarekin eta Kimikako Espainiako Errege Sozietatearekin lankidetzan. Nafarroan Aragoiko eta Nafarroako Kimikarien Elkargoak antolatzen du eta autonomiako faseko probak aurten Nafarroako Unibertsitatean egin dira otsailaren 21ean. Ikasle irabazleak honakoak izan ziren: 1. Juan Díaz Dorronsoro, el Redín Ikastetxekoa; 2. Ignacio Funes Ardoiz, Tuterako Benjamín BHIkoa; eta 3. Laura Tarancón Díez, Iruñeko Plaza de la Cruz BHIkoa.

Fisikako Olinpiada Nafarroako Unibertsitate Publikoak antolatzen du. Probek hainbat ariketa dituzte, neurri batean zailak, non ikasleek beren ezagutzez gain beren argitasuna erakutsi behar dituzten. Otsailaren 24ean egiten dira eta honakoak izan dira garaile, ordenari jarraituz: Miguel Arrieta Eguren, Iruñeko Irabia Ikastetxekoa; Juan Díaz Dorronsoro, El Redín Ikastetxekoa; eta Antonio Merino de Juan, Iruñeko Santa María la Real, Ikastetxekoa.

Proba horien autonomiako faseetako irabazle guztiak Espainiako hainbat hiritan urtero egiten den fase nazionalera pasatzen dira. 2009 honetan Matematiketako Olinpiadaren fase nazionala Nafarroan egingo da, NUPak antolatua.

